
ТАҚРИЗИ
муқарризи расмй ба диссертатсияи Усмонзода Ҳанифахон Аюб дар 
мавзӯи “Асосҳои педагогии истифодаи афсонаҳои халқӣ дар тарбияи 
ахлоқии хонандагони синфҳои ибтидой” барои дарёфти дараҷаи илмии 
доктори фалсафа (PhD), доктор аз рӯйи ихтисоси 6D010300 -  Педагогика 
ва психология (6D010301 -  Педагогикаи умумӣ, таърихи педагогика ва 
таҳсилот)

Мутобиқати мавзӯъ ва муҳтавои диссертатсия ба шиносномаи 
ихтисоси илмй. Мавзуъ ва муҳтавои кори диссертатсионии Усмонзода 
Ҳанифахон Аюб “Асосҳои педагогии истифодаи афсонаҳои халқй дар 
тарбияи ахлоқии хонандагони синфҳои ибтидой” бо шиносномаи 
ихтисоси ихтисоси 6D 010300 -  Педагогика ва психология (6D010301 -  
Педагогикаи умумй, таърихи педагогика ва таҳсилот) пурра мутобиқат 
дорад. Тадқиқот аз рӯи мазмун ва моҳият ба масъалаҳои назариявй, 
таърихй ва амалии илми педагогика мансуб буда, ба бандҳои 1, 4 ва 6-и 
шиноснома мувофиқ аст: банди 1- «Назария ва методологияи
педагогика»; банди 4 - «Таърихи педагогика ва андешаҳои педагогии 
халқҳо»; банди 6 - «Педагогикаи мактаби ибтидой».

Мавзӯъ дорой муҳтавои назариявй ва амалй дар соҳаи педагогика 
мебошад ва он ба омӯзиши вижагиҳои психологию педагогии маърифати 
афсонаҳо аз ҷониби кӯдакони синни хурди мактабй, масъалаҳои 
ягонагии назария ва амалияи истифодаи афсонаҳои халқй чун воситаи 
тарбияи ахлоқии хонандагон равона гардидааст.

Мубрамияти мавзуи таҳқиқшаванда. Дар шароити имрӯзаи рушди 
ҷомеаи ҷаҳонй ва густариши равандҳои ҷаҳонишавй масъалаи ҳифз ва 
таҳкими арзишҳои маънавӣ ва ахлоқии наели наврас аҳамияти бештар 
пайдо кардааст. Дар раванди ислоҳоти соҳаи маориф ва гузариш ба 
низоми миллии таълим зарурати такмил додани мазмун ва шаклҳои 
тарбияи ахлоқии хонандагони синфҳои ибтидой ба миён омадааст.

М убрамияти мавзӯъи кори диссертатсионй тавассути омилҳои зерин 
муайян карда мешавад:

- мавзуъ аз ниёзҳои иҷтимоӣ ва давлатӣ бармеояд. Ҳуҷҷатҳои 
меъёрии стратегии Ҷумҳурии Тоҷикистон, аз ҷумла «Стратегияи миллии 
рушди маориф», «Консепсияи миллии тарбия» ва «Барномаи давлатии 
рушди фарҳанг», зарурати истифодаи мероси фарҳанги миллй, аз ҷумла

афсонаҳои халқиро ҳамчун манбаи муҳими тарбияи насли наврас таъкид 
менамоянд.

- афсонаҳои халқй яке аз шаклҳои қадимтарини таҷрибаи тарбиявии 
мардум мебошанд, ки дар худ ҷаҳонбинии ахлоқй, зебоишиносӣ ва 
инсондӯстии халқро таҷассум менамоянд. Д ар шароити муосир 
истифодаи онҳо дар раванди таълим ва тарбия на танҳо ҷанбаи 
фарҳангӣ, балки ҷанбаҳои равонӣ ва педагогии таъсиррасон дорад.

- дар амалияи педагогии синфҳои ибтидой ҳоло ҳам усулҳои 
мукаммал ва асосноки истифодаи афсонаҳои халқӣ барои ташаккули 
ахлоқи хонандагон ба таври кофй омӯхтаву таҳқиқ нагардидаанд. 
Омӯзгорон аксар вақт афсонаҳоро танҳо ҳамчун маводи адабӣ истифода 
мебаранд, на ҳамчун воситаи мақсадноки тарбия. Аз ин рӯ, зарурати 
таҳқиқи амиқи асосҳои педагогии истифодаи афсонаҳо ба миён меояд.

- методикаи истифодаи афсонаҳои ахалқ тоҷик бо мақсади тарбияи 
ахлоқии хонандагони синфҳои ибтидой коркард ва дар амалия 
санҷида шудаст.

Ҳамин тариқ, мавзӯъ бо назардошти навоварӣ ва арзиши амалии 
натиҷаҳо барои илми педагогика муҳим буда, он на танҳо ба рушди 
назарияи педагогикаи тарбиявй мусоидат мекунад, балки имконияти 
татбиқи амалӣ дар синфҳои ибтидоиро фароҳам меорад.

Дараҷаи навгонии натиҷаҳо дар диссертатсия ва нуқтаҳои илмие, 
ки ба ҳимоя пешниҳод мешаванд.

Дар ш ароити муосири низоми таълим дар мактаби ибтидой яке аз 
воситаҳои муҳимми ташаккули шахсияти соҳиби дараҷаи баланди 
ахлоқӣ дар тарбияи хонандагон истифода намудани маводи афсонаҳо ба 
ҳисоб меравад, зеро афсонаҳо на танҳо ба рушди нутқ ва малакаи 
забонии кӯдакон мусоидат мекунанд, балки тавассути корбурди онҳо 
кӯдакон дарсҳоро оқилона меомӯзонанд, меъёрҳои ахлоқӣ ва воқеияти 
ҳаётро аз бар менамоянд, ки ин ҳолат ба ташаккули сифатҳои ахлоқии 
атфол мусоидат мекунанд. Тавассути персонажҳо, яъне қаҳрамонҳо ва 
ҳодисаҳои афсонаҳо кӯдакон метавонанд неку бадро фарқ карда, 
вазъиятҳоро таҳлил намуда, аз рӯйи он мустақилона қарор қабул кунанд.

Арзиши ғоявии афсонаи халқи тоҷик ба олами маънавии кӯдак 
таъсир расонида, дар ӯ дарки зебой, сифатҳои меҳрубонӣ, дӯстй, 
ростқавлӣ, садоқатмандй, фидокорӣ,саховатмандӣ, адолатпарварӣ, сабру 
таҳаммулпазирй ва монанди инҳоро ташаккул медиҳад.

Навгонии илмии таҳқиқ ва саҳеҳии натиҷаҳои гирифташудаи 
диссертатсияи Усмонзода Ҳанифахон Аюб дар мавзӯи “Асосҳои 
педагогии истифодаи афсонаҳои халқй дар тарбияи ахлоқии 
хонандагони синфҳои ибтидой” бад он муайян карда мешаванд, ки дар 
рисолаи илмй масъалаҳои назариявии инкишофи когнитивй, ҳамчунин, 
омодагии рафтори хонандагони синфҳои ибтидой барои дарки 
афсонаҳои халқи тоҷик омӯхта шудаанд. Ин раванд барои хонандагони 
синфҳои ибтидой ҳамчун як манбаи рушди фикр, тасаввурот ва идроки 
амалҳои ахлоқй мусоидат менамояд. Натиҷаҳо бо муайян кардани 
назари педагогҳо, мушоҳидаи рафтори хонандагон, таҳлили маводи 
таълимй ва муқоисаи методикаҳо асоснок карда шудаанд.

Дар диссертатсия хусусиятҳои асосии афсонаҳои халқи тоҷик (эҷоди 
халқ, унсурҳои фолклорй, ахлоқ ва таълимот, сифатҳои қаҳрамонон, 
тахайюл (фантазия) шарҳ дода шудаанд, ки барои тарбияи ахлоқии 
хонандагон, такмили салоҳияти нутқй ва иртиботии онҳо, ташаккули 
тафаккури интиқодй, инкишофи фаъолияти маърифатии онҳо низ 
мусоидат мекунанд.

М етодикаи истифодаи афсонаҳои халқи тоҷик бо мақсади тарбияи 
ахлоқии хонандагони синфҳои ибтидой кор карда баромада, дар амалия 
татбиқ карда шудааст, аз ҷумла як қатор шаклҳои методии кор: назорат 
аз болои рафтори хонандагон, истифодаи бозиҳои нақшавй (базла 
(реприза)-и қаҳрамонони афсона, ташкили базми афсона, тақлид ба 
«наҷот додан»-и қаҳрамонони афсона, ташкил намудани детективи 
афсона, тағйир додани охири афсона ва м. ин.), муҳокима (тартиб додани 
саволҳои кушод, ҳолати мушкили ахлоқ), иҷрои машқҳои эҷодӣ, муайян 
намудани дараҷаи тарбияи ахлоқи хонандагон дар асоси методикаи Л. 
Колберг, баҳогузории эмпатиявӣ аз рӯйи ҷадвали С.Барон-Коэн ва м. 
ин.).

Ҳама натиҷаҳо дар доираи саволномаҳо, мушоҳидаҳо, таҳлили 
сифативу миқдорӣ ва таҷрибаи синфӣ таҳлил шудаанд. Махсусан, 
китобҳои дарсии «Забони модарӣ» барои синфҳои 1-4-уми синфҳои 
ибтидой аз ҷиҳати мавҷудияти маводи афсонавй дар онҳо ва омӯзиши 
муҳтавои онҳо (эҷоди халк, унсурҳои фолклорй, ахлоқу таълимот, 
қаҳрамонон, муаммо ва тахайюл (фантазия) ҳамаҷониба таҳлил гардида, 
фикру ақидаи унвонҷӯ оиди масъалаи мазкур иброз гардидаст.

Бояд қайд кард, ки тадқикоти мазкур мубрамии худро на танҳо ба 
инкишофи нутқ ва малакаи забондонии кӯдакон мусоидат мекунад,

балки тавассути афсонаҳои халқӣ хонандагон меъёрҳои ахлоқй- ва 
воқеияти ҳаётро аз намуда, ба муҳити иҷтимоӣ мутобиқ мегарданд

Асоснокй ва эътимоднокии хулосаю тавсияҳои дар диссертатсия 
ифодаёфта. Дараҷаи эътимоднокии натиҷаҳо бо методологияи дидгоҳи 
системавӣ; консепсияи миллии ташхиси педагога; такя ба методҳои 
назариявй ва эмпирики таҳқиқот; тахлили шароит ва натиҷаҳои кори 
таҷрибавй -  озмоишй; тасдиқи муқаррароти дар фарзия пешниҳодшуда 
ва ғояи пешбари таҳқиқот; маҷмӯи методҳое, ки ба вазифаҳои ҳар як 
марҳалаи таҳқиқот мувофиқанд; таҷрибаи шахсии кор ба сифати педагог 
таъмин мегардад.

Тадқиқот дар асоси муҳокимаи назариявй, таҳлили адабиёт, 
мушоҳида, саволнома ва таҷрибаи синфй анҷом дода шудааст.Ҳар як 
натиҷа бо чанд усули мустақил санҷида шудааст, ки сатҳи 
эътимоднокиро баланд мебардорад. Натиҷаҳои бадастомада бо таҳлил 
ва муқоиса бо таҳқиқотҳои дигар олимон асоснок карда шудаанд. Ҳамаи 
маълумотҳо дар доираи принсипҳои педагогй ва методикаи таҳқиқ 
ҷамъоварй ва таҳлил шудаанд.

Хулоса, натиҷаҳои диссертатсия дорой эътимоднокии илмй ва 
амалй баланд буда, ворид намудани афсонаҳои халқи тоҷик дар раванди 
таълим метавонад таҷрибаи хонандагони шунавандагони тоҷикро ғанй 
гардонад, дар ташаккули шахсияти ахлоқй ва аз худ намудани малакаҳои 
муҳимми ҳаётӣ мусоидат намояд, зеро истифодаи афсонаҳои халқй дар 
раванди таълиму тарбия, тарбияи ахлоқии хонандагони синфҳои 
ибтидой як қатор афзалиятҳо дорад

Сохтор ва ҳаҷми диссертатсия. Диссертатсияи Усмонзода 
Ҳанифахон Аюб дар мавзӯи “Асосҳои педагогии истифодаи афсонаҳои 
халқй дар тарбияи ахлоқии хонандагони синфҳои ибтидой” ба таҳқиқи 
муҳим ва актуалй дар соҳаи таълим ва тарбияи наели наврас 
нигаронида шудааст. Дар диссертатсия муносибати касбии 
муаллимони синфҳои ибтидой ба таълим, шаклҳои мувофиқи кор бо 
маводи афсонаҳои халқӣ, аз қабили мушоҳидаи рафтори хонандагон, 
истифодаи бозиҳои нақшбозй истифодаи бозиҳои нақшавӣ нишон дода 
шуда, хусусиятҳои асосии афсонаҳои халқи тоҷик (эҷоди халқ, унсурҳои 
фолклорӣ, ахлоқ ва таълимот, қаҳрамонон, муаммо ва тахайюл 
(фантазия) шарҳу тасниф дода шудаанд.

Дараҷаи ба итмом расидани диссертатсияро таҳлили амиқи 
маълумотҳои ҷамъоваришуд ва натиҷаҳои дар раванди таҳқиқоти

диссертатсионй ва корҳои озмоишй ноилшуда, инчунин истифода аз 
методҳои арзёбй, ки самаранокии усулҳои пешниҳодшударо нишон 
медиҳанд, тасдиқ мекунанд. Муаллиф натиҷаҳои пурра ва
муфассалро мувофиқ ба мақсадҳои таҳқиқот пешниҳод карда, 
хулосаҳои амиқ баровардааст ва самаранокии методҳои
истифодашударо собит сохтааст, дараҷаи баланду эътимоднокии 
натиҷаҳои диссертатсия ва ба таври мукаммал ба анҷом расидани 
таҳқикоти диссертатсионй гувоҳӣ медиҳад.

Дар муқаддима мубрамии мавзуи таҳқиқоти диссертатсионй оварда 
шуда, мақсаду вазифаҳо, объект, предмет, фарзияи таҳқиқот муқаррар 
гаштааст. Дараҷаи коркарди мавзуъ дар адабиёти илмӣ тадқиқ карда 
шуда, асосҳои назариявӣ ва методологии он, навгонии илмӣ, инчунин 
муқаррароти ба ҳимоя пешниҳодшуда баён карда шудааст. Аҳамияти 
назариявию амалии диссертатсия, интишорот, эътимоднокӣ ва татбиқи 
натиҷаҳои он иброз карда шудааст. Муҳаққиқ қайд мекунад, ки дар 
шароити муосир, ки ҷомеа бо тамоюлҳои гуногуни иҷтимой ва фарҳангй 
рӯбарӯ аст, эҳёи усулҳои анъанавӣ ва истифодаи мероси фарҳангӣ, аз 
ҷумла афсонаҳои халқй, аҳамияти калонро пайдо намудааст.

Д ар боби аввали диссертатсия «Асосҳои назариявии истифодаи 
афсонаҳои халқй дар раванди тарбияи ахлоқии хонандагони синфҳои 
ибтидой» асосҳои назариявии истифодаи афсонаҳои халқй дар раванди 
тарбияи ахлоқии хонандагони синфҳои ибтидой тахдил ва баррасӣ 
гардидааст. Дар боби мазкур афсонаҳои халқй ҳамчун ганҷинаи бебаҳои 
ҳикмати наслҳо, бо забони содаву дилчасп, тавассути образони равшану 
рӯшан ва сюжетҳои ҷолиб, кӯдаконро ба олами некиву бадй, адолат ва 
беадолатӣ, ростқавлй ва дурӯғгӯй, меҳрубонй ва бераҳмй шинос 
мекунанд, нишон дода шудаанд. Ин боб ба таҳқиқи амиқи масъалаи 
асосҳои назариявии истифодаи афсонаҳои халқй дар раванди тарбияи 
ахлоқии хонандагони синфҳои ибтидой бахшида шуда, ҳадаф дорад, ки 
заминаҳои илмии ин равандро муайян намояд. Дар ин боб мафҳумҳои 
асосии тарбияи ахлоқӣ, хусусиятҳои синнусолии хонандагони синфҳои 
ибтидой, моҳияти афсонаҳои халқй ҳамчун воситаи тарбиявй ва 
ақидаҳои муҳаққиқону педагогҳои ватанию хориҷй оид ба ин масъала 
мавриди таҳлил қарор до да мешаванд. Инчунин, дар ин боб ҷойгоҳи 
афсонаҳо дар низоми маорифи миллй ва потенсиали онҳо барои ҳалли 
мушкилоти муосири тарбиявй баррасй мегардад. Боби аввал фарогири се 
фасл мебошад.



Боби дуюм ба таҳқиқ ва тавсифи «Роҳҳо ва методҳои истифодаи 
афсонаҳои халқй дар тарбияи ахлоқии хонандагони синфҳои ибтидой»
бахшида шудааст. Баъд аз таҳлили амиқи асосҳои назариявии истифодаи 
афсонаҳои халқӣ дар раванди тарбияи ахлоқии хонандагони синфҳои 
ибтидой, ки дар боби якум баррасй гардиданд, дар ин боб диққати асосй 
ба ҷанбахои амалии масъала равона карда мешавад. Ҳадафи мо аз ин 
боб муайян намудани роҳҳо, усулҳо ва шаклҳои муассири педагога 
мебошад, ки имкон медиҳанд потенсиали бузурги тарбиявии афсонаҳои 
халқй дар раванди таълиму тарбияи хонандагони синфҳои ибтидой 
пурра истифода шавад.

Барой тасдиқи илмй ва санҷиши амалии самаранокии роҳу методҳои 
пешниҳодгардида, дар доираи таҳқиқоти мазкур озмоиши педагога 
гузаронида шуд. Ин озмоиш махсус дар раванди таълими хонандагони 
синфҳои 3-юм ва 4-ум, ки давраи муҳими ташаккули арзишҳои ахлоқй ва 
рушди шахсияти кӯдак маҳсуб меёбад, бо забони тоҷикй (ба сифати 
забони таълим) анҷом дода шуд. Интихоби синфҳо бо назардошти 
хусусиятҳои синнусолии хонандагон, ки дар ин давра ба олами афсонаҳо 
ва қаҳрамонони онҳо майли бештар доранд ва қобилияти дарки мазмуни 
ахлоқию маърифатиро ташаккул мекунад, асоснок карда шудааст.

Дар раванди корҳои таҷрибавӣ ва таҳияи методҳои тарбиявӣ, асосан 
аз маводи гании афсонавӣ истифода гардид, ки дар китобҳои 
«Афсонаҳои халқи тоҷик» ва «Афсонаҳои ҳаҷвии маишии тоҷик» гирд 
оварда шудаанд. Ин манбаъҳо бо назардошти дорои будани мазмунҳои 
ахлоқй, хусусиятҳои фарҳанги миллӣ ва мувофиқ будан ба сатҳи дарки 
хонандагони синфҳои ибтидой интихоб гардидаанд.

Ҳамин тавр, ба ақидаи мо, маълумот оид ба маводи афсонаро дар 
ҷараёни дарсҳо ва машғулиятҳо метавон мавриди истифода қарор дод ва 
бо хонандагон муҳтавои афсонаро муҳокима намуд, барои дарк ва фарқ 
гузоштан байни тарҳу сенарияҳои бофтаву хаёлй ва арзишҳои воқеӣ 
мусоидат намуд. Хонандагони хурдсол бояд барои дарки қисмҳои 
таркибии афсона малака пайдо намоянд, афсонаро муҳокима карда 
тавонанд.

Асосан хонандагонро бояд ба арзишҳои ахлоқӣ бовар кунонд, 
онҳоро машғул ва андармон кард ва ифода кардани фикрро ба онҳо 
омӯзонд. Дар баробари муҳокимаи шифоҳии афсонаҳо, ҳодисаҳои дар 
онҳо рухдода, эҳсос ва рафтори қаҳрамонон аз синфи 3-юм метавон 
хонандагонро ба кори хаттӣ, масалан, ба таҳия ва таҳрири ғояҳо ҷалб

намуд, ба онҳо навиштани ҳикояхои худро ба таври мантиқй ва 
шавқовар омӯзонд. Ҳангоми омодагй ба муоширати шифоҳии иттилоотй 
бо истифода аз маводи афсонаҳо, хонандагон метавонанд баъзе 
унсурҳои муоширатро (тамкин, робита бо чашм, баландии овоз ва 
монанди ин) дар таҷрибаи амалй истифода намоянд.

Натиҷаҳои таҳқиқоти диссертатсионй ва корҳои озмоишй, ки 
дар шакли хулосаи бобҳо, хулосаи умумӣ ва тавсияҳои методй 
коркард ва пешниҳод шудаанд, аз он шаҳодат медиҳанд, ки аз 
ҷониби муаллифи диссертатсия таҳқиқоти дорой арзиши баланди 
илмиву амалй мураттаб шудааст ва истифодаи натиҷаҳои таҳқиқот 
дар раванди тарбияи ахлоқии хонандагони синфҳои ибтидой бешак 
мусоидат хоҳад намуд.

Нашри натиҷаҳои таҳқиқ аз рӯйи мавзуи диссертатсия
Натиҷаҳои таҳқиқоти диссертатсионй дар 23 интишороти муаллиф 

инъикос ёфтанд, 1 дастури таълимй-методй, 5 мақолаи илмй дар 
маҷаллаҳои тақризшавандаи Комиссияи олии аттестатсионии назди 
Президенти Ҷумҳурии Т оҷикистон ва 18 мақола дар нашрияҳои дигар ва 
маводи конференсияҳои илмй ба чоп расидааст.

Интиш ороти мазкур, на танҳо нишондиҳандаи самаранокии 
таҳқиқот, балки эътимоднокии натиҷаҳои ба даст овардашударо дар 
соҳаи илмй ва амалии марбут ба мавзуи диссертация ифода 
менамоянд. Ҳамзамон, онҳо имконият додаанд, ки муаллиф ба 
доираи ҷомеаи илмй гардида, бо дигар муҳаққиқон ва коршиносони 
соҳа ҳамкорй намояд, ки ин метавонад барои рушди минбаъдаи 
таҳқиқоти илмии ӯ ва такмили малакаҳои ҳирфаии ӯ хеле муфид 
бошад.

Мутобиқати ба расмиятдарории диссертатсия ба талаботи 
Комиссияи олии аттестатсионии назди Президенти Ҷумҳурии 
Тоҷикистон

Диссертатсияи Усмонзода Ҳанифахон Аюб дар мавзӯи “Асосҳои 
педагогии истифодаи афсонаҳои халқй дар тарбияи ахлоқии 
хонандагони синфҳои ибтидой”, ки барои дарёфти дараҷаи илмии номзади 
илмҳои педагогй аз рӯйи ихтисоси ихтисоси 6D010300 -  Педагогика ва 
психология (6D010301 -  Педагогикаи умумй, таърихи педагогика ва 
таҳсилот) кори илмии тахассусии ба анҷомрасида мебошад. Аз муҳтавои 
диссертатсия бармеояд, ки муаллиф мубрамии мавзуи таҳқиқоти 
диссертатсиониро асоснок намуда, сатҳи омӯзиши мавзуи мавриди таҳқиқ,

мақсад ва вазифаҳо, объект ва предмети таҳқикот, марҳилаҳои таҳқиқот, 
асосҳои назариявй ва методологии таҳқиқот, асосҳои эмпирикии он, 
навгонии илмӣ ва нуктаҳои ба ҳимоя пешниҳодшуда, маълумот дар бораи 
аҳамияти назариявй ва амалии таҳқиқоти диссертатсионй, эътимоднокии 
натиҷаҳои таҳқиқоти диссертатсионй, соҳаи таҳқиқот, тасвиби натиҷаи корро 
дар сатҳи баланди илмй арзёбӣ кардааст.

Дастгоҳи илмӣ ва сохтори диссертатсия, автореферата диссертатсия, ба 
талаботи «Дастурамал оид ба тартиби барасмиятдарории диссертатсия ва 
автореферата диссертатсия» (қарори Раёсати Комиссияи олии атестатсионии 
назди Президента Ҷумҳурии Тоҷикистон аз 27 декабри соли 2024, №493) 
мутобиқат мекунад. Муҳтавои автореферат, ки аз диссертатсия бармеояд, ба 
талаботи “Тартиби додани дараҷаҳои илмй”, ки бо карори Ҳукумати 
Ҷумҳурии Тоҷикистон аз 30 июни соли 2021, таҳти №267 бо тағйиру иловаҳо 
аз 26-уми июни соли 2023, №295 тасдиқ шудааст, ҷавобгӯй мебошад.

М утобиқати барасмиятдарории диссертатсияи Усмонзода 
Ҳанифахон Аюб дар мавзӯи “Асосҳои педагогии истифодаи афсонаҳои 
халқй дар тарбияи ахлоқии хонандагони синфҳои ибтидой” бо талаботи 
Комиссияи олии аттестатсионии назди Президента Ҷумҳурии 
Тоҷикистон метавон ба таври зерин арзёбй намуд:

1) Мавзуи диссертатсия ба масъалаҳои муҳим ва актуалй, махсусан 
дар самти истифодаи афсонаҳои халкй дар тарбияи ахлоқии 
хонандагони синфҳои ибтидой равона шудааст.

2) М етодологияи дар таҳқиқоти диссертатсионй истифода шуда 
бо стандартҳои илмй ва талаботи Комиссия мутобиқ буда, муаллиф 
методологияи самаранок ва мувофиқро барои таҳқиқи мавзуъ 
интихоб кардааст, ки нишондиҳандаи эътимоднокии натиҷаҳои ба 
дастовардаи у маҳсуб меёбад.

3) Дар диссертатсия натиҷаҳои амиқ ва воқей пешниҳод карда 
шудааст, ки шомили таҳлили дақиқи маълумот ва хулосабарории 
асосноканд. Натиҷаҳо бо маълумотҳои қаблй муқоиса ва пешниҳоди 
хулосаҳои ба такмили низоми таълиму тарбия мувофиқ манзур 
шудаанд.

4) Дар диссертатсия хулосаву пешниҳодҳои амалии амиқ ва 
самаранок барои истифодаи самараноки афсонаҳои халқй дар тарбияи 
ахлоқии хонандагони синфҳои ибтидой пешниҳод шудаанд.

5) Муаллиф тавонистааст, ки самаранокии усулҳои 
пешниҳодшударо бо истифодаи методҳои арзёбӣ ва озмоишҳо собит

намояд ва ин ба муаллифи диссертатсия имкон додааст, ки 
мувофиқати диссертатсияро ба талаботи Комиссия таъмин созад.

Дар маҷмӯъ, диссертатсия дар ҳамаи ҷанбаҳои болозикр муваффақ 
буда, мутобиқати комил бо талаботи Комиссияи олии аттестатсионии 
назди Президента Ҷумҳурии Тоҷикистонро дорад.

Дар баробари баҳои мусбате, ки дар тақриз баён гардид, дар 
рисолаи мазкур баъзе камбудиву норасоиҳо ва ғалатҳои имлоиву 
грамматикӣ мушоҳида мегардад, ки дар байни онҳо ҳолатҳои зеринро 
метавон ҷудо кард:

1. Агар, унвонҷӯ дар қисмати аввали диссертатсия мушкилиҳои 
равонй ва синну солии аз худ кардани мазмуну моҳияти маърифатии 
афсонаҳои бачагонаро аз ҷониби хонандагони хурдсол таҳлил менамуд, 
хусусияти назариявии рисола васеътару амиқтар мегардид.

2. Дар боби дуюми рисола дар мавриди санҷиши озмоишй мебоист 
унвонҷӯ аз технологияҳои муосири педагогй ва воситаҳои техникй 
босамар истифода менамуд. Иловатан истифода кардан аз воситаҳои 
техникии замонавй ва усулҳои фаъоли навин дар озмоиши педагогй 
метавонад ба дақиқтар ва эътимодноктар ба даст овардани натиҷаҳо 
кӯмак расонад.

3. Ба мақсад мувофиқ мебуд, агар аз ҷониби муҳаққиқ таҷрибаи 
пешқадами якчанд омӯзгорони синфҳои ибтидоии мактабҳои озмоишӣ 
роҷеъ ба истифодаи самараноки афсонаҳои халқи тоҷик дар ҷараёни 
таълиму тарбияи хонандагони хурдсол мавриди тахдил қарор дода 
мешуд, Дар ин маврид арзиши амалии тадқиқот сифатан беҳтар 
мегардид.

4. Дар диссертатсия ва автореферат дар баъзе мавридҳо хатогиҳои 
имлой, услубй ва техникй (саҳ.4,5,6,8) мавҷуданд, ки ислоҳи онҳо барои 
сифатан беҳтар гардидани мазмуни рисолаи илмӣ кумаки амалй хоҳад 
расонид.

Бояд қайд намуд, ки камбудиҳои зикршуда ҷузъй буда, ба арзиши 
илмии диссертатсия ягон монеа эҷод намекунанд.

Хулосаи ниҳоӣ:
Тахассуси илмии довталаб Усмонзода Ҳанифахон Аюб ба ихтисоси 

илмии дархостшаванда - номзади илмҳои педагогй аз рӯи ихтисоси 
6D010300 -  Педагогика ва психология (6D010301 -  Педагогикаи умумй, 
гаърихи педагогика ва таҳсилот) мувофиқат мекунад.

Таҳқиқи диссертасионй аз ин ҷиҳат кобили дастгирӣ мебошад, ки 
он ба истифодаи афсонаҳои халқй дар тарбияи ахлоқии хонандагони 
синфҳои ибтидоӣ таваҷҷӯҳ мекунад, ки ин барои тарбияи ахлоқиву 
маънавии хонандагони синфҳои ибтидоӣ хеле муҳим аст. Таҳқиқоти 
мазкур на танҳо ба омӯзгорон кӯмак мекунад, балки барои мероси 
ниёгон, таҷрибаҳои аҷдодӣ, фарҳанги миллй ва рушди иҷтимоии ҷомеа 
низ аҳамияти калон дорад.

Пешниҳодҳои амиқи муаллиф дар самти татбиқи истифодаи 
афсонаҳои халқӣ дар тарбияи ахлоқии хонандагони синфҳои ибтидой 
метавонанд роҳнамои муассисаҳои таълимӣ барои беҳтар кардани 
раванди таълиму тарбияи наели наврас бошанд.

Дар маҷмуъ, диссертатсияи Усмонзода Ҳанифахон Аюб дар мавзӯи 
“Асосҳои педагогии истифодаи афсонаҳои халқй дар тарбияи ахлоқии 
хонандагони синфҳои ибтидоӣ” ба талаботи Тартиби додани дараҷаи 
илмӣ, ки бо қарори Ҳукумати Ҷумҳурии Тоҷикистон аз 30 июни соли 
2021, № 267 ва бо тағйиру иловаҳо аз 26-уми июни соли 2023, №295 
тасдиқ гардидааст, мутобикат мекунад ва муаллифи он сазовори дарёфти 
дараҷаи илмии доктори фалсафа (PhD), доктор аз рӯйи ихтисоси 
6D010300 -  Педагогика ва психология (6D010301 -  Педагогикаи умумй, 
таърихи педагогика ва таҳсилот) мебошад.

Муқарризи расмй:

31.10.2025с.

Маълумот барои тамос:
734026, Ҷумҳурии Тоҷикистон, ш.Душанбе, кучаи Адҳамов 11/2, 
Пажӯҳишгоҳи рушди маориф ба номи Абдураҳмони Ҷомии Академияи 
таҳсилоти Тоҷикистон, почт. электронй: imato val@mail. ru.
Тел.: 227 62 46, 555333121.

доктори илмҳои педагоги, профессор Иматзода Лутфия 

Маҳмадулло

Имзои Л.Иматзодаро тасдиқ менамоя: 
Мудири шуъбаи кадр ва коргузории 
Пажӯҳишгоҳи рушди маориф ба номи 
Академияи таҳсилоти Тоҷикистои Х.Ҳакимова

